
ՀԱՅԿԱԿԱՆ ՃԵՄԱՐԱՆ ՍՐԲՈՅՆ ՂԱԶԱՐՈՒ

A

12 Դեկտեմբեր 1979 թուականը ծանր կորուստ մը նշեց Մխի
թարեան Միաբանութեան եւ առ հասարակ հայ հոգեւորականութեան
եւ հայ գրադատութեան համար:

Յառաջացած աշնան մը տմոյն թախծութիւնը բուրող այդ 12
Դեկտեմբերի երեկոյեան, ժամը 6-30ին, աչքերը յաւերժութեան լոյ-
սերուն կը բանար տարիներու երախտաշատ դաստիարակ եւ բազ-
մաթիւ սերունդներու հոգեւոր հայր, ճգնասուն կրօնաւոր եւ հմուտ

գրադատ Հ. Կիւրեղ Վրդ. Քիպարեան:
Կաւանդէր աստուածարեալ հոգին՝ զօրացած Ս. Եկեղեցւոյ

Խորհուրդներով, յետ երկարատեւ ու տաժանակիր հիւանդութեան,
որ զինք աւելի քան երկու ամիսներ դամած էր անկողին :

Միեւնոյն իրիկունը, ընթրիքէն ետք, Մայրավանքի երեք դա-
րերու պատմութեամբ բեռնաւոր սեղանատան մէջ կանգուն՝ Ս. Ղա-
զարի միաբանները, ըստ վանական հնամենի սովորութեան, որ կը
կրկնուի ամէն հանգուցեալ միաբանակիցի համար, կ՝ունկնդրէին
Ընդհ. Աբբահայր Գեր՝ Հ. Պօղոս Վրդ. Անանեանի հետեւեալ պաշ-
տօնական յայտարարութիւնը - մեր Նախնիներուն բարբառով. <<Մե-

ծարգոյ եւ սիրեցեալ Հ. Կիւրեղ Վարդապետն մեր Քիպարեան, զկնի
երկարամեայ բարեկրօն եւ ճգնասուն քաղաքավարութեան ի Միա
բանութեան մերում՝ ի կրթութեան պատանեաց եւ նորընծայից Ուխ
տիս մերոյ, ի հասակի ութսուն եւ ութ ամաց, կնքեաց զաւուրս աս-
տուածանուէր եւ սրբակրօն կենացն յայամ երեկոյի, լցեալ առաքե-

